MINUTI

KAMRA TAD-DEPUTATI

KUMITAT PERMANENTI DWAR L-AMBJENT U L-IPPJANAR TAL-IŻVILUPP 

IT-TLETTAX-IL PARLAMENT

LAQGĦA NRU 16

It-Tnejn, 6 ta’ Mejju, 2019.

l-Kumitat Permanenti dwar l-Ambjent u l-Ippjanar tal-Iżvilupp iltaqa’ fil-Parlament, il-Belt Valletta, fis-2:36 p.m. 

L-Onor. Alex Muscat, Chairman tal-Kumitat, ippreseda.

PREŻENTI

L-Onor. Clint Camilleri (Segretarju Parlamentari għall-Biedja, Sajd u Drittijiet tal-Annimali); l-Onor. Roderick Galdes (Segretarju Parlamentari għall-Akkomodazzjoni Soċjali); u l-Onor. Godfrey Farrugia (sostitut tal-Onor. Marlene Farrugia) kienu preżenti.
  
Kien hemm preżenti wkoll u ħa sehem fid-diskussjoni l-Onor. Josè Herrera, Ministru għall-Ambjent, Żvilupp Sostenibbli u Tibdil fil-Klima.

TALBA

L-Iskrivana tal-Kumitat qalet it-talba.  

MINUTI

Il-Minuti tal-Laqgħa Nru 15, li saret fis-6 ta’ Marzu 2019, ġew konfermati. 

Fil-bidu tal-laqgħa l-Onor. Godfrey Farrugia innota li fl-aħħar laqgħa kien ġie deċiż li s-suġġett li jmiss kellu jkun id-diskussjoni dwar ir-rural policy u staqsa meta dan is-suġġett kien se jiġi diskuss.

Iċ-Chairman qal li suġġetti bħal dawn ma kenux jaqgħu strettament fil-mansjoni tal-Kumitat, però jekk ikun hemm qbil, huwa ma kienx isib oġġezzjoni biex ipoġġi d-diskussjoni dwar ir-rural policy fuq l-aġenda tal-Kumitat fil-laqgħat li jmiss. 

KORRISPONDENZA

· Email datata 11 ta’ Marzu 2019 mibgħuta mill-Onor. Godfrey Farrugia u mill-Onor. Marlene Farrugia dwar xogħol infrastrutturali li qed isir fuq il-country lanes jew toroq rurali f’ċerti żoni, partikolarment Wied il-Lunzjata, Wied l-Isqof u Wied is-Sewda (Dok. 54); u  

· Email datata 20 ta’ Marzu mibgħuta mill-Onor. Jason Azzopardi b’talba sabiex il-Kumitat jiddiskuti s-civic amenity sites (Dok. 55). 

DISKUSSJONI DWAR L-ISKART TAL-KOSTRUZZJONI F’PAJJIZNA

Ħadu sehem ukoll fid-diskussjoni Dr. Louise Spiteri (Kap Eżekuttiv tal-Awtorità tal-Ambjent u r-Riżorsi; is-Sur Johann Buttigieg, Chairman Eżekuttiv tal-Awtorità tal-Ippjanar; il-Perit Michelle Piccinino, Direttur fl-Awtorità għall-Ambjent u r-Riżorsi; is-Sur Sandro Chetcuti, President tal-Malta Developers’ Association; is-Sur Anton Camilleri, Membru fil-Kunsill tal-Malta Developers’ Association; is-Sur George Xuereb u s-Sur Louis Borg.

Fil-konklużjoni tiegħu ċ-Chairman qal li kien jidher li hemm qbil kemm mill-Awtorità tal-Ippjanar, kemm mill-Awtorità għall-Ambjent u r-Riżorsi, kif ukoll mill-operaturi dwar li kemm jista’ jkun nerġgħu nagħmlu użu mir-riżorsa tal-ġebla u hemm bżonn li pajjiżna jibqa’ miexi f’din id-direzzjoni.

Il-Kumitat temm id-diskussjoni dwar dan is-suġġett.

Fl-4:10 p.m. iċ-Chairman aġġorna l-Kumitat għal data u b’aġenda li kellhom jiġu kkomunikati aktar tard.

